
Konselhu Justisa Anbiental (EJC)   
  

Riunion #14  
  

kinta-fera, 14 di Marsu, 2024  
  

6:00 p.m. ti 7:30 p.m.  
  

Atas di Riunion:  
  
Lokal di Riunion: Pisoalmenti 

  
Dokumentus di Riunion: Agenda, Slides 

  
Menbrus di kumison prizenti:  
  

• Kalila Barnett 
• Melissa Harding-Ferretti 
• Cheryll Holley 
• Lydia Lowe 
• Peter Maathey 
• Sofia Owen 
• Jen Salinetti 
• Patricia Spence 
• Ari Zorn 
• Miles Gresham 

Funsionárius i Inergia i Asuntus Anbiental (EEA) ta aprizenta:  
• María Belén Power, Subsikritária di EJC   
• Caroline Lemoine, Diretora Adjunta di Justisa Anbiental  

Kordenason di Partis Interesadus Isternus 
• Crystal A. Johnson 

Dipartamentu di Pruteson Anbiental di Massachusetts (MassDEP): 

•        Bonnie Heiple, Kumisária  

•        John Beling, Kumisáriu Adjuntu 

•        Christine Kirby, Kumisária Adjunta, Gabineti di Ar i di Rizídus (BAW) 

•        Glenn Keith, Diretor, Programas Ar i Klima, BAW 
  

1. Boas Vindas i Vizon Geral di Logistikas di Riunion  

María Belén Power da boas-vindas pa menbrus di painel i pa partisipantis. Kecil John da un 

vizon geral di logístika di riunion, ki ta inklui uzu di kaxa di perguntas i rispostas (Q&A) i 

dispunibilidadi di intérpritis. 

2. Vizon Geral di Agenda  

  María Belén Power riviziona agenda di riunion.  
  

https://www.mass.gov/doc/march-14-2024-ej-meeting-14-agenda-english/download
https://www.mass.gov/doc/ej-meeting-14-presentation-english/download


3. Xamada di Prizensa/Aprovason di Atas di Riunion Antirior 
  
María Belén Power fazi xamada di prizensa di menbrus di EJC. Na inísiu di riunion, staba 
prizentis siguintis membrus di konselhu: Kalila Barnett, Melissa Ferretti, Cheryll Holley, Lydia 
Lowe, Peter Maathey, Sofia Owen, Jen Salinetti, Pat Spence, Ari Zorn, i Miles Gresham. 

  
Siguintis menbrus di kumison ka staba prizenti: Madeline Fraser Cook, Caroline Hon, Namrita 
Kapur, i Marcos Luna. 

  
María Belén Power abri palavra pa prupoi aprovason di ata di riunion antirior ki Peter Maathey 
prupoi aprovason. Melissa Ferretti apoia pruposta. Tudu menbrus di konselhu prizentis aseita 
ata.  

  
4. Primeru Seson Públiku di Perguntas i Rispostas  

Un partisipanti di públiku fazi um pergunta. Partisipanti públiku manifesta sé priokupason ku 
fakitu di konstrutoris uza Kapítulu 40B, ki ta foka na asesibilidadi di unidadis di kazas presus 
asesível, pa fazi avansar prujetus di dizinvolvimentu. Konstrutoris ta inklui unidadis di kazas na 
presus asesível na sés prujetus prupostu pa aumenta sés probabilidadi di ser aprovadu. 
Partisipanti ispresa nisisidadi di garanti ki prujetus di dizinvolvimentu konsidera inpakitu di 
prujetus insustentável na futurus áreas rizidensial.  

 
Kaxa di Perguntas i Rispostas 
 
Kumentárius di Perguntas i Rispostas sta listadu di baxu 

  

#  Pergunta  Nomi  

1  

Kuzé ki bu ta oferesi kriansas di Fore River Basin (norti di Weymouth, lesti di 
Braintree, Germantown i Quincy Point, un bez ki stason di kunprison di 
Enbridge imiti substânsias kanserígenas 24/7, ku autorizason di MADEP? 
Matéria partikuladu di só un VOC ta irita sélulas normal i dizenkadeia 
tumoris. Margaret Bellafiore Moradoris di Fore River Kontra Stason di 
Kunprison. 

Margaret Bellafiore 

2  

Komu rizidenti di Cape Cod, N’ teni priokupason ku rizidentis na finansia 
planus di giston di águas rizidual di sidadi baziadu na rikizitus di MA DEP di 5 
anos pa sistemas séptikus inovador/avansadu pa kazas individual ô stasons 
di tratamentu di águas rizidual ku isgotu pa inpriendimentus i imisárius di 
mar pa tratamentu. Efluentis di isgotu pa riduzi karga di “nitrogéniu” pa 
rizervatórius lokal ku problemas. 
Na Falmouth, undi N’ ta mora, ten 14 dikis ku problemas di nutrientis. 

David Dow 

 
 
  
  

5. Rizumu di MassDEP sobri Rigulamentus na Inpakitu Kumulativu 
Kumisária Bonnie Heiple aprizenta Rigulamentus di Inpakitu Kumulativu (CIA). Bonnie aprizenta 
un panorâmika di novus rikizitus inpostus pa MassDEP pa dizinvolvimentu di instalasons di 



kontrolu di poluison atmosfériku. Rikerentis ta ten ki passa pa mididas rigurozus pa ivita más 
dizigualdadis na dumíniu di saúdi apoiadu pa kumunidadis di Justisa Anbiental (EJ).  
Kumisária Asistenti Christine Kirby aprizenta un storial sobri rikizitus pa kandidatus aprizenta un 
Planu Abrangenti di Kandidatura (CPA) pa dizinvolvi un instalason novu ô izistenti. Rikerentis devi 
trabadja ku MassDEP pa da informasons di bazi, rikolhi informasons pa karateriza populasons EJ 
próximus i dokumenta priokupasons labantadu pa populasons EJ. Alén di kela, kandidatus devi 
mudela putensial imisons, ki ta inklui inpakitu di veíkulus adisional, na kualidadi di ar, siguidu pa 
un rilatóriu ki ta dokumenta putensial inpakitu di imisons i mididas di mitigason en vigor.  
Diretor Glenn Keith da un dimonstrason di feramentas di mapiamentu uzadu pa avalia dadus di 
indikador di saúdi di kumunidadi EJ.  
Menbrus di Konselhu perguntara sobri objetivu di prusesu, métriku nisisáriu, konsiderason di 
análisi di inpakitu sosioikunómiku, uzu di un avaliason baziadu na risku, kapasidadi di 
funsionárius di MassDEP, rigulamentus pa instalasons dizinvolvidu fora di limitis di kumunidadi 
EJ, transferibilidadi di kés rigulamentus li i manera más ifisienti di kumunika kés rigulamentus li 
pa kumunidadis EJ.  

 

  
6. Atualizason di Stratégia di Justisa Anbiental  

Crystal A. Johnson aprizenta un atualizason di stratégia EJ. Dés di 15 di Fivireru di 2024, stratégia 
foi anunsiadu. Kel dokumentu é konpostu pa kada agênsia sob EEA i sés stratégia pa prumovi 
ekuidadi. Stratégia ta ser atualizadu tudu 3 anos i ta involvi kontinuamenti involvimentu di 
públiku. María Belén sugiri ki agênsias aprizenta modi ki és sta inplimenta justisa sosial na sés 
trabadju através di riunions di CCJE.  
 
 

7. Sigundu Seson Públiku di Perguntas i Rispostas  
 
Partisipantis públikus fazi perguntas i EJC dibati siguintis temas: 

• Prusesu di sensibilizason di kumunidadis EJ pa konstruson di novus instalasons. 

• Abilidadi di rigulamentus i rikizitus pa aplika retroativamenti pa poluidoris ben konxedu. 
 

  
Kumentárius di di Perguntas & Rispostas sta listadu di baxu 

  

#  Pergunta  Nomi  

1  

N’ ta vivi na Waquoit Bay Watershed na Cape Cod, ki ta inklui Rizerva di Tribu 
Mashpee Wampanoag, ki ta inklui prudutus kímikus tóxikus na água di bebi di Bazi 
Konjuntu di Cape Cod (kontaminason pa PFAS6 di área di trenu di konbati 
insêndius); puluison di nutrientis di sistemas séptikus; ifeitus di alterasons 
klimátikus na lokal salvagens, kuzas salvagens i fenóminus mitiorológikus istremus, 
sima tornadus/nordéstasis; ifeitus di prujetus di dizinvolvimentu umanu na 
biodiversidadi na tera i a vollta di mar; etc.  MassDEP avalia Prujetu di Avaliason di 
Riskus Ikulógiku di sedi di EPA na Waquoit Bay Watershed, ki fazedu entri 1995 i 
2004 pa isplora ifeitus kumulativus através di análisi di riskus? 

David Dow 

2 
Rigulamentus ta inklui danus kauzadu pa aumentu di tráfegu pamodi prujetus di 
dizinvolvimentu? 

Marjorie Hecht 

3 
Puluison atmosfériku di Bazi Konjuntu di Cape Cod é fonti di puluison pa PFAS6 di 
Área di Trenu di Fogu 1 Plume, ki kontamina água di bebi na Falmouth i Mashpee.  

David Dow 

https://www.mass.gov/doc/february-2024-environmental-justice-strategy-english/download


Múltiplus fatoris di stres di diferentis áreas di origen ta interagi pa kauza ifeitus 
negativus na populasons EJ (kontaminason di PFAS6 na pexis i mariskus na Ashumet 
i Johns Ponds, ki foi pegadu pa populasons EJ pa poi kumida na meza). 

4 Modi é ki un kumunidadi podi rikuza un lisensa dés di inísiu? Tina Grosowsky 

5 
Stason di kunprison di Weymouth ta serba rikuzadu di akordu ku kés rigulamentus li 
si staba en vigor na altura di bu pididu di lisensa di ar? 

Vick Mohanka 

6 

MassDEP ten intenson di aumenta kapasidadi di funsionárius pa aplikason i 
avaliason di material/mudelus di pididu di lisensa? Modi ki MassDEP podoi garanti 
ki mudelagen fazedu é sufisienti objetiva i ku akurasia (ki ta dipendi di supuzisons 
fazedu na mudelagem, rizultadus podi varia signifikativamenti)? 

Isabella Gambill 

 

Asunpson di trabadju na linpeza di JBCC Superfund/Lei di Água di Bebi Siguru era ki 
águas subterâniu era prinsipal via di transporti di áreas di origen tóxiku na solu 
através di águas subterâniu.  Asi, Plume di Asshumet Valley ku BTEX et al. era longa i 
strétu.  Pluma di Área di Trenu di Fogu 1 di Área-fonti di Área di Trenu di Fogu 1 ta 
bai através di ar i, asi, pluma di águas subterâniu di Área di Trenu di Fogu 1 é un 
grandi parti ki sta pului água di bebi na Falmouth i Mashpee.  Prudutus kímikus PFAS 
ten 15000 isómerus ku un variedadi di propriedadis biológikus, kímikus, geológikus i 
fízikus ki ta lida un variedadi di vias di transporti tóxiku. 

David Dow 

8 
Olá i boa noite.  N’ ka sta odja link pa stratégia EJ postadu na chat.  Kenha ki N’ debi 
kontata pa ten el? 

Damion Outar 

9 

Obrigadu pa kel trabadju fantástiku li! Kel novu rigulamentu ta ten algun influênsia 
sobri legadu super-puluidoris, sima General Electric, ki ten manipuladu sistema 
duranti dékadas pa ivita ser sujeitu a txeu rigulamentus di MA? N’ sta pergunta 
spisifikamenti na kontextu di linpeza di Superfund di EPA GE-Pittsfield/Housatonic di 
PCBs di riu i di planísie di txea sirkundanti na Pittsfield i sinku rius baxu di sidadi li na 
kondadu rural di Berkshire. GE ten stadu txeu ta apruveita di sés statutu di lisensa 
“íbridu” di Superfund ku EPA i di Stadu i sta plania uza dezenas di milhares di 
kamions diesel pa kel linpeza li, ki ta konduzi pa pelu menus 9 skolas i krexis na 
munisípius afetadu, i ta ben konstrui un ateru grandi pa kontaminantis di nível 
infirior na kurason di Berkshires.   
Kés asons li ki MassDEP podi toma gosi pa djudanu, ki ta inklui djuda ten un CIA 
fazedu pa populasons EJ afetadu, prinsipalmenti pamodi MassDEP ta ben ser 
risponsável pa kel lixera li dipós di GE “tirmina” ku el dentu di 15 anos? - Julia 
Thomas, Clean Berkshire Collective 

Julia Thomas 

10 
Modi é ki un kumunidadi ta ser un kumunidadi di justisa anbiental? Gosi li, 
Wampanoag na Mashpee ka é un kumunidadi di justisa anbiental. 

Marjorie Hecht 

11 
Txeu erus fazedu na lokalizason, sertifikason i pirmiti stason di kunprison di 
Enbridge na Weymouth. Kel novu prusesu li pudia ivitaba kel instalason tóxiku li. Ta 
ser konsideradu kurigi kel eru li? È ka kela ki é difinison di justisa? 

Margaret Bellafiore 

  
  

8. Próximus Pasus i Fin  
  
María Belén Power lenbra menbrus di konselhu pa manda  
 
rikumendasons di agênsias pa aprizentason pa el via email. Alén di kela, el lenbra menbrus di konselhu di 
data di próximu riunion, 9 di Maiu, na Springfield ô Holyoke, Massachusetts. María Belén Power prupoi 
fin riunion. Riunion tirmina 7:32 pm.  

  


